
Unión del Pueblo Navarro talde parlamentariori atxikitako foru parlamentari Cristina López Mañero andreak 11-25/PES-00135  galdera egin zuen, idatziz erantzun zekion. Bada, Nafarroako Gobernuko Etxebizitzako, Gazteriako eta Migrazio Politiketako kontseilaria naizen aldetik, honako hau jakinarazten dut egindako galderari erantzunez:
Nafarroan arrazakeriaren eta xenofobiaren aurka borrokatzeko 2021-2026 Planeko zer neurri ez da oraindik abiarazi? Zergatik? Adierazi zergatia kasuz kasu.
Nafarroan arrazakeriaren eta xenofobiaren aurka borrokatzeko Planaren oinarrizko premisa da bide orri espezifiko bat osatu eta zehaztu nahi duela Nafarroan bizikidetzari arrazakeriaren ikuspegi batetik heltzeko, gakoak eskainiz arrazializazio prozesuen, arrazakeriaren, xenofobiaren eta lotutako bestelako diskriminazio moten analisi kritikoa egiteko.
Helburua arrazakeriaren eta xenofobiaren adierazpen oro desagerraraztea da, pertsonarekiko gorrotoa edo bereizkeria errespetuzko jarrera orokorrarekin eta kulturarteko balioen sustapenarekin ordeztuz. Helburu horri heltzeko, planak helburu espezifikoagoak garatzen ditu, helburu operatiboak, zenbait neurri, programa eta ekintzetan zehazten direnak. Helburuok planari antolaketa egitura bat eskaintzen dioten lau ildo estrategikotan kokatuta geratzen dira: koordinazioa, prebentzioa, babesa eta erreparazioa. 
Planean ezarritako helburu espezifikoen garapenarekin bat, egindako informazio-eskaerari erantzunez, jarraian oraindik ere martxan jarri ez diren neurriak zehazten dira: 
1. Erakunde desberdinen eta arrazakeriaren eta xenofobiaren aurkako borrokan parte hartzen duten eragileen arteko koordinazioa hobetzea. Laneko, komunikazioko eta aliantza eraginkorren garapeneko esparru partekatu batean aurrera egitea.
Apartatu honetan, A1[footnoteRef:1] neurria planean ezarri bezala garatu ez bada ere, iaz, 2024an, Arrazakeriaren eta Xenofobiaren aurkako Nafarroako Kontseilua eratu zen, eta, bertan, Nafarroako Gobernuko zenbait departamentu daude ordezkatuta. Ordezkaritzetako bat Barne Zuzendaritza Nagusiak, Udal eta Kontzejuen Federazioak, Arartekoak, Nafarroako Unibertsitate Publikoak, erakunde sozialek, migratzaileen eta arrazializatutako pertsonen elkarteek, eta migratzaileen foroak betetzen dute.  [1:  A1. Plana koordinatzeko batzorde iraunkor bat sortzea eta abian jartzea. Batzorde horrek osaera paritarioa izanen du, eta honako hauek parte hartuko dute: administrazio publikoak, polizia eta justizia kidegoek, hirugarren sektoreko ordezkariek eta komunitate arrazializatu/etnifikatuek. 
] 


Bestalde, 2023. urtetik, harreman-espazio bat dago irekita Migrazio Politiketako Zuzendaritza Nagusiaren (Ayllu zerbitzuaren teknikariak eta Arrazakeriaren eta Xenofobiaren aurka Borrokatzeko Zerbitzuaren koordinatzailea) eta Nafarroan jarduten duten polizien artean (Foruzaingoa, Polizia Nazionala, Guardia Zibila eta Iruñeko Udaltzaingoa), helburu hartuta Nafarroan arrazakeriaren eta xenofobiaren aurka borrokatzeko Planean sartutako neurrien garapenari heltzea. Gainera, alde biko bilerak izaten dira polizia kidego bakoitzarekin. Ekintza hori (37.2) jasotzen da A37[footnoteRef:2] neurrian, baina jorratzen ari garen neurri honi ere erantzuten dio. Erakunde sozialen eta indar polizialen arteko lotura lanak egiten dituena, batzuen eta besteen proposamenak/erantzunak bideratzen dituena, Migrazio Politiketako Zuzendaritza Nagusia da.  [2:  A37. Foruzaingoaren barruan gorroto delituen unitatea sortzea. ] 

2. Pertsona arrazializatuek/etnifikatuek edo bereizkeria intersekzionalaren biktimek jasaten dituzten bereizkeria egoerei buruzko ezagutza eta prestakuntza areagotzea. Instituzio publikoei eta erakunde pribatuei zuzendutako prestakuntza.
Aurreko urteetan martxan jarri ez den A7[footnoteRef:3] neurria –egindako 2022-2026 aldiko egutegian ez zuen ezarrita abian jartzeko urte zehatzik–, 2026an garatuko da azkenean. Neurriak era progresiboan jartzen dira martxan Migrazio Politiketako Zuzendaritza Nagusiaren teknikari taldeak urteko ekintzak garatzeko duen gaitasunaren arabera, eta zer ekintza lehenetsi behar diren teknikari taldeak berak adosten du.  [3:  A7. Prestakuntza espezializatua, arreta zerbitzu orokorretako langileak gorroto delituen ondorioz izaten ahal diren salaketen aurrean erantzuteko gaitzeko, behar bezala erregistra eta behar bezala tramita daitezen. ] 

Aurreko urteetan martxan jarri ez den A8[footnoteRef:4] neurria –egindako 2022-2026 aldiko egutegian ez zuen ezarrita abian jartzeko urte zehatzik–, 2025ean jarriko da abian azkenean, aurtengo urteko plan operatiboan ezarritakoaren arabera: [4:  A8. Arrazakeria eta xenofobiagatiko gorroto delituak eta gertakariak hobeto prebenitu eta tratatzeko genero ikuspegia erabiltzen duen prestakuntza ikastaroa diseinatu eta ematea, eta materialak prestatzea, sindikatuei, hirugarren sektoreari, enpresaburuei/enplegatzaileei eta erakunde profesionalei zuzenduta.] 

“8.1. Sindikatuei, hirugarren sektoreari, enpresariei/enplegatzaileei eta profesionalen erakundeei zuzendutako arrazakeriaren eta xenofobiaren aurkako borrokari buruzko prestakuntzako ekintzen diseinua eta onarpena. 
8.2. Sindikatuei, hirugarren sektoreari, enpresariei/enplegatzaileei eta profesionalen erakundeei zuzendutako arrazakeriaren eta xenofobiaren aurkako borrokari buruzko prestakuntza garatzea”. 

3. Arrazakeriaren eta xenofobiaren aurkako borrokan zerbitzu eta baliabide publikoen hedapena eta sustapena indartzea. Informazio argi, garden eta bateraturako sarbidea bermatzea.
Apartatu honi dagokionez, adierazi beharra dago A12[footnoteRef:5] neurrian jasotako gida informatiboa egin ez bada ere, Nafarroako Gobernuaren https://www.navarra.es/eu/migrazioak web orrian, besteak beste, arrazakeriaren eta xenofobiaren aurka borrokatzeko zerbitzu eta baliabide publikoak jasota daudela.  [5:  A12. Arrazakeriaren eta xenofobiaren aurkako Nafarroako zerbitzu, baliabide eta jarduketa protokoloak bilduko dituen webgune bat eta informazio gidaliburu bat prestatzea. Planaren xede diren kolektibo eta komunitateak gehien ordezkatzen dituzten hizkuntzetara itzultzea. ] 

4. Arrazakeriaren aurkako zaintza areagotzea: jarrera eta diskurtso arrazista edo xenofoboen detekzio goiztiarra eta prebentzioa errazten duten monitorizazio, segimendu eta kontrol mekanismoak ezartzea.
	Plan honen jarraipenean ez da A15[footnoteRef:6] neurriaren gaineko informaziorik jaso. Aldiz, Migrazio Politiketako Zuzendaritza Nagusiak SOS Arrazakeriarekin indarrean dituen hitzarmenetan Nafarroan arrazakeriari buruzko urteroko txostena egitea aurreikusten da; are, urtean zehar elkarrekin koordinatuta aritzen dira, jarrera eta jokabide arrazisten eta xenofoboen bilakaeraren informazioa partekatzeko, izandako aldaketen berri izateko, bai eta detektatutako gertakarien eta gorroto delituen berri izateko ere.  [6:  A15. Erakunde sozialekin kontsultarako mekanismo bat ezartzea, urtero balantze bat egiteko, genero ikuspegitik, eduki arrazista edo xenofoboa duten jarreren eta portaeren, gertakarien eta gorroto delituen bilakaerari eta aldaketei buruz.] 




Ez da aurretiazko ebaluazio txostenik egin A21[footnoteRef:7] neurriarekin lotuta, aldiz, Nafarroako Gobernuko departamentuek Migrazio Politiketako Zuzendaritza Nagusiari eskatu izan diote arrazakeriaren aurkako ikuspegia eskaintzeko garapen legegileko prozesuetan edo plangintza estrategikoen garapenean. [7:  A21. Xedeak aukera ematen duenean, foru legeriako arraza eta/edo xenofobiagatiko bereizkeriarik eza bermatuko duten aurretiazko ebaluazio txostenak egitea, onetsi aurretik.] 

5. Gorroto diskurtsoen aurka egitea hedabideetan eta sare sozialetan. Ezagutzea, monitorizatzea eta erantzutea, mezu positiboak zabaltzeko eta ez gorroto diskurtso arrazisten, xenofoben eta arrazartekoen aurrean erreakzionatzeko mezuak.
Apartatu honetan, planteatutako neurri guztiak martxan jarri dira dagoeneko. 
6. Arrazakeriaren eta xenofobiaren aurkako sentsibilizazioa eta kanpainen diseinua sustatzea.
Apartatu honetan, planteatutako neurri guztiak martxan jarri dira dagoeneko. 
7. Arrazan oinarritutako diskriminazioari eta xenofobiari aurre egiteko prebentziozko neurriak hartzea Administrazio Publikoak. 

2022an abian jartzea aurreikusita zegoen A27[footnoteRef:8] neurria 2025eko urteko plan operatiboan sartu da azkenean: “27.1 Etxebizitzaren Legearen barruan diskriminazioari buruzko apartatu bat sartzea, jokabide diskriminatzaileak zigortzea ahalbidetuko duena”. [8:  A27. Etxebizitzaren merkatuan arraza eta xenofobiagatiko bereizkeria eta sexuagatiko bereizkeria debekatzen dituen jokabide kode baten arau garapena. Arreta berezia jartzea zaurgarritasun egoera handienean dauden taldeen gainean (egoera irregularrean dauden pertsonak, guraso bakarreko familiak, genero indarkeriaren biktima diren emakumeak)] 

Plan honen jarraipenean ez da A33[footnoteRef:9] neurriaren gaineko informaziorik jaso. Aldiz, Kulturarteko Bizikidetzaren Estrategiaren garapenaren barruan jarri da abian, eta informazioa ere bildu da, zehazki, honako neurri honen barruan: 3. neurria. Kulturarteko Bizikidetzarako eta Arrazakeriaren eta Xenofobiaren aurkako borrokarako teknikariak. [9:  A33. Udalek estatuko eta nazioarteko sare eta plataformetan parte har dezaten bultzatzea, arrazakeriaren eta bereizkeriaren aurkako borrokan. 
] 

8. Arreta integraleko zerbitzua eskaintzea pertsona arrazializatuei eta/edo arrazagatiko eta jatorri etniko/migratzaileagatiko bereizkeria eta bereizkeria intersekzionala jasaten dutenei, aholkularitzarako, laguntzarako, akonpainamendurako eta bitartekaritzarako baliabideak eskainiz.
Apartatu honetan, planteatutako neurri guztiak martxan jarri dira dagoeneko. Hori bai, A40[footnoteRef:10] neurriari dagokionez, ekintzari heltzeko harreman-espazioak ezarri badira ere inplikatutako eragileekin, ez da lortu oraindik protokoloak adostea. Deribaziorako eta elkarlanerako konpromisoa behintzat lortu da dagoeneko. [10:  A40. “Biktimizazio bikoitza” murriztea, administrazio publikoaren, hirugarren sektorearen eta polizia eta jurisdikzio organoen jarduketa koordinaturako protokoloa adostuz, bikoiztasunak eta desberdintasunak saihesteko. ] 

9. Justizia errestauratiboa sustatzea, baita biktimagileak birgaitzea ere.
Apartatu honetan, planteatutako neurri guztiak martxan jarri dira dagoeneko.
10. Arrazakeriaren eta xenofobiaren biktimei akonpainamendua eskaintzen dieten erakundeen defentsa gaitasuna indartzen laguntzea.
Apartatu honetan, planteatutako neurri guztiak martxan jarri dira dagoeneko.
11. Biktimen errekonozimendua, duintasuna eta ikusgarritasuna sustatzea, oroimen kolektiboan eta espazio publikoan haien presentzia bermatuz.  
Apartatu honetan, planteatutako neurri guztiak martxan jarri dira dagoeneko.
Hori jakinarazten dut, Nafarroako Parlamentuko Erregelamenduaren 215. artikuluan xedatutakoa betez.
Iruñean, 2025eko apirilaren 8an
Etxebizitzako, Gazteriako eta Migrazio Politiketako kontseilaria: Begoña Alfaro García

